
Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 2009 оны 04 дүгээр сарын 24-ний өдөр /Баасан гариг/-ийн хуралдаан 16 цаг 30 минутад Төрийн ордны “А” танхимд эхлэв. 

Байнгын хорооны дарга, Улсын Их Хурлын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих  21 гишүүнээс 13 гишүүн ирж, 61.9 хувийн ирцтэй байв. Үүнд:

Чөлөөтэй: Н.Алтанхуяг, Су.Батболд, Э.Бат-Үүл, Д.Загджав, С.Ламбаа, С.Оюун
Тасалсан: Д.Одхүү, Ч.Сайханбилэг
Улсын Их Хурлын гишүүний ёс зүйн хэм хэмжээний дүрэм батлах тухай УИХ-ын тогтоолын төсөл /Эцсийн хэлэлцүүлэг/

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам,  Төрийн байгуулалтын байнгын хорооны зөвлөх О.Тунгалаг, референт  З.Нямцогт нарын бүрэлдэхүүнтэй ажлын хэсэг байлцав. 


Тогтоолын төслийг эцсийн хэлэлцүүлэгт бэлтгэсэн талаархи Ажлын хэсгийн болон Улсын Их Хурлын гишүүдээс гаргасан зарчмын зөрүүтэй саналын томъёоллоор санал хураалт явуулав.

Тогтоолын төсөлтэй холбогдуулан Улсын Их Хурлын гишүүн Р.Раш, Э.Мөнх-Очир,  Д.Дондог, Ц.Батбаяр нар санал хэлэв. 

Ө.Энхтүвшин: 1.Улсын Их Хурлын гишүүн Д.Дондог, Д.Лүндээжанцан, Ж.Батсуурь, Х.Тэмүүжин, Р.Раш, Ж.Сүхбаатар, Д.Очирбат нарын гаргасан, Улсын Их Хурлын гишүүдийн ёс зүйн дүрэм гэж өөрчилье гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

2.Төслийн 1.3-ыг бүхэлд нь  хасъя гэсэн саналтай гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

3.Төслийн 3.1.4 гэсэн заалтаас  “ямар нэгэн ажил үүрэг, албан тушаал хүлээж авахгүй байх” гэснийг хасъя гэсэн саналыг дэмжиж байгаа гишүүд гараа өргөнө үү.  

Зөвшөөрсөн
12

Татгалзсан
1

Бүгд 

13

Гишүүдийн олонхийн саналаар дэмжигдлээ.

4. Төслийн 3.3. “Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалыг баримтлан ажиллана” гэсэн заалтыг хасъя гэсэн саналыг дэмжиж гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

5.Улсын Их Хурлын гишүүн Р.Рашийн гаргасан, 3.1.1-ийн “нийт иргэн, төр” гэсний дараа “улсын” гэж нэмье гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

6.Төсөлд агуулга бүхий  3.1.6 дахь заалтыг нэмэх. 

 
Төслийн 3.1.6. Шийдвэр гаргах явцад хууль бусаар нөлөөлөх магадлалтай гэж үзэх байгууллага, иргэнээс томилолтын зардал болон санхүүгийн бусад туслалцааг шууд болон шууд бусаар хүлээж авахгүй байх гэсэн саналыг дэмжиж байгаа гишүүд гараа өргөнө үү. 

Зөвшөөрсөн
5

Татгалзсан
8

Бүгд 

13

Гишүүдийн олонхийн саналаар дэмжигдсэнгүй.

7.Төслийн 3.2.3 дахь заалтыг 3.6. Албан тушаалтан шийдвэр гаргах асуудлаар өөрийн болон гэр бүлийн гишүүний хувьд ашиг сонирхлын зөрчилтэй гэж үзвэл санал хураалтад оролцохоос сайн дураараа татгалзах бөгөөд энэ тухайгаа Ёс зүйн дэд хороонд мэдэгдэнэ гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
12

Татгалзсан
1

Бүгд 

13

Гишүүдийн олонхийн саналаар дэмжигдлээ.

8.Төсөлд дараахь агуулга бүхий 4.5 дахь заалтыг нэмэх.

4.5. Эрх бүхий албан тушаалтны зөвшөөрөлгүйгээр Засгийн газар түүний байгууллага, түүнчлэн гадаад, дотоодын аж ахуйн нэгж, байгууллага, иргэний зардлаар гадаадад зорчихыг хориглоно гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
7

Бүгд 

13

Гишүүдийн олонхийн саналаар дэмжигдсэнгүй.

9.4.3.5. Улсын Их Хурлын гишүүний эрх зүйн байдлын тухай хуульд заасны дагуу  гишүүн нь сонгогдохоосоо өмнө эрхэлж байсан дараахь ажил, албан тушаалаас чөлөөлөгдөх бөгөөд ийм ажил, албан тушаалыг Улсын Их Хурлын гишүүн байх хугацаандаа хашихыг хориглоно гэсэн заалтыг  хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

10.Төслөөс дараахь агуулга бүхий  5.2, 5.3 дахь хэсгийг хасах. 

5.2.Гишүүн нь аливаа бэлэг, дурсгалын зүйл авахдаа Авлигын эсрэг хууль болон УИХ-ын гишүүн эрх зүйн байдлын тухай хуульд заасан журмыг баримтална.

5.3. Дараахь тохиолдолд албан тушаалтанд өгсөн бэлгийн хэмжээнд хязгаар тогтоохгүй бөгөөд энэ талаар хөрөнгө орлогын мэдүүлэгт заавал мэдэгдэх үүрэг хүлээхгүй.

-гэр бүл, төрөл садангийн хүний өгсөн бэлэг
-ном, мэдээлэл өгөх зориулалттай хэвлэмэл материал
-албан тушаалтны болон хүүхдийнх нь насны ойн, хурим буюу хүүхэд гарсантай нь холбогдуулан өгсөн бэлэг
-нийтийн нээлттэй уралдаан тэмцээнд оролцож авсан шагнал, урамшуулал, бэлгийн зүйлс
-гэрээслэлээр эд зүйлс хүлээн авсан гэсэн саналыг хасъя гэсэн саналыг дэмжиж  байгаа гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

11. Төслийн дараахь агуулга бүхий 7.2 дахь заалтыг хасах.

7.2. Энэ дүрэм нь төрийн албан хаагчдын ёс зүйн үлгэрчилсэн дүрэм байна гэснийг хасъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдсэнгүй.

12.Төслийн 3.1.1 дэх заалтаас  “харилцуур утас, шуудан, факс, компьютер, хувилагч хэрэгсэл, албан тасалгааны тавилга, албаны авто машин зэрэг” гэснийг хасах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
12

Татгалзсан
1

Бүгд 

13

Гишүүдийн олонхийн саналаар дэмжигдлээ.

Зарчмын зөрүүтэй саналуудаар санал хураалт явуулж дуусав.

Монгол Улсын Их Хурлын гишүүний ёс зүйн дүрмийн төсөлтэй хамт өргөн барьсан Хууль, тогтоолын төслийг хууль санаачлагчид нь буцаах тухай тогтоолын төслийн талаар гаргасан зарчмын зөрүүтэй саналын томъёоллоор санал хураалт явуулав.

Ө.Энхтүвшин: 1.Ёс зүйн байнгын хорооны дүрэм батлах тухай УИХ-ын тогтоолын төслийг хууль санаачлагчид нь буцаах нь зүйтэй гэсэн саналыг дэмжиж  байгаа гишүүд гараа өргөнө үү. 

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

2.УИХ-ын гишүүн Д.Дэмбэрэл, С.Батболд, Л.Гантөмөр нараас  2005 оны 8 дугаар сарын З-ны өдөр өргөн мэдүүлсэн Монгол Улсын Их Хурлын гишүүн эрх зүйн байдлын тухай хуульд өөрчлөлт оруулах тухай хуулийн төсөл, Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Их Хурлын чуулганы хуралдаан дэгд нэмэлт өөрчлөлт оруулах тухай Монгол Улсын Их Хурлын тогтоолын төслийг тус тус хууль санаачлагчид нь буцаасугай гэсэн УИХ-ын тогтоолын төслийг дэмжиж байгаа гишүүд гараа өргөнө үү.

Зөвшөөрсөн
12

Татгалзсан
1

Бүгд 

13

Гишүүдийн олонхийн саналаар дэмжигдлээ.

3.Улсын Их Хурлын гишүүний Ёс зүйн дүрмийг батлах тухай УИХ-ын тогтоолын төслийн  эцсийн хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан
2

Бүгд 

13

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Батбаяр Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 17 цаг 10 минутанд өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА





Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ: 






Д.ЦЭНДСҮРЭН
УЛСЫН ИХ ХУРЛЫН ТӨРИЙН БАЙГУУЛАЛТЫН
БАЙНГЫН ХОРООНЫ  2009 ОНЫ 4 ДҮГЭЭР САРЫН
24-НИЙ ӨДРИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Ө.Энхтүвшин: Хуралдааны ирц Энхтүвшин ирсэн, Батбаяр гишүүн ирсэн байна, Су.Батболд гишүүн хөдөө явсан, Батсуурь гишүүн ирсэн, Бат-Үүл гишүүн хөдөө томилолттой, Баярсайхан гишүүн ирсэн байгаа, Дондог гишүүн ирсэн, Загджав гишүүн гадаадад, Лүндээжанцан гишүүн ирсэн, бичгээр саналаа өгсөн, Ламбаа гишүүн саналаа өгсөн байгаа, Мөнх-Очир гишүүн ирсэн, Очирбат гишүүн ирсэн, Оюун гишүүн өөр Байнгын хороонд шилжсэн, Раш гишүүн ирсэн. Сайханбилэг гишүүн ирээгүй байна, Сүхбаатар гишүүн одоо ирж яваа. Энхболд гишүүн байхгүй байна, Энхбат гишүүн ирсэн,  Тэмүүжин гишүүн саналаа бичгээр өгсөн байгаа. 


Ингээд хуралдааны ирц хүрч байгаа учраас хурлаа нээгээд явж байя. 


Өнөөдөр Байнгын хорооны хурлаар Улсын Их Хурлын гишүүний ёс зүйн хэм хэмжээний дүрэм батлах тухай УИХ-ын тогтоолын төслийн эцсийн хэлэлцүүлгийг  хийхээр байгаа.  


Энэ тогтоолын төслийг 2009 оны 4 сарын  16-ны өдрийн Улсын Их Хурлын чуулганы нэгдсэн хуралдаанаар анхны хэлэлцүүлгийг хийж, зарим зүйл заалтыг гүйцээн боловсруулах чиглэл өгсөн. Ингээд эцсийн хэлэлцүүлэгт бэлтгүүлэхээр Байнгын хороонд шилжүүлсэн байгаа.  Энэ төсөл дээр ажиллаж байгаа ажлын хэсэг 2009 оны 4 сарын 23-ны өдөр хуралдсан байгаа. Ингээд тодорхой саналуудыг ажлын хэсгээс хуралдаанд бичгээр тавьсан байна. Мөн түүнчлэн хуралдаанд оролцож байгаа гишүүд бас  дүрмийн үйлчлэх хүрээний талаар тодорхой саналыг бичиж ирүүлсэн байгаа.


Ингээд шууд саналаа хураагаад явбал яасан юм бэ?  Раш гишүүн.


Р.Раш: Би хурал даргалагчийн ярьж байгаа санал, үндэслэлийг хүлээж авч байна. Парламентынхаа ёс зүйг эхлээд яриад үзье. Тэгээд цаашид хамрах хүрээгий нь өргөжүүлнэ гэвэл улсын хэмжээний асуудал болгоно гэвэл тэр л биз. Бусдын практик тиймэрхүү л байдаг байх гэж ингэж бодож байна, нэгдүгээрт нь.


Хоёрдугаарт нь, бидний энэ дүрэм заавар биш юм.  Энэ бол дүрэм. Тийм учраас дүрэм хэрэгжих ийм  механизмтай байх ёстой. Одоогийн байдлаар хараад байхад ёс зүй, моралын асуудлыг үнэлэн, цэгнэнэ, хэмжинэ гэдэг хэцүү. Тэр бол ойлгомжтой. Тэгэхдээ яаж хэм хэмжээндээ байна вэ гэдгийг жишиг үзэх, хянах. Тэгээд энэ дүрмийн заалт хэр  зэрэг хэрэгжиж байна вэ гэдэг хяналт тавихын тулд механизм ямар нэгэн хэмжээгээр байх ёстой гэж би ойлгож байна.  Цаашдаа бүтцийн янз бүрийн юм гарч магадгүй байх, Ёс зүйн дэд хороо ч байдаг юм уу? тэр бол нэг хэрэг. Тэр чинь өөрөө гартаа барьсан юм байх ёстой.  Гол нь энэ дүрмийн З дугаар хэсэг дээр анхаарлаа төвлөрүүлж байна. Өнөөдрийн болох болохгүй юмнуудын яригдаад, шүүмжлэгдээд байгаа юм чинь энэ гуравдугаар хэсэг дээр л байгаа шүү дээ.  Өглөө энд ярьж байхад морь мал уралдах гэж байна. Тэр бол ердөө биш. Жижиг юм байдаг юм байгаа биз.  Тэр байтугай юм бид нарт бий шүү дээ. Нэгэнт бид нар төрөө энэ булингартай байдлаас цэвэршүүлж, тунгалаг болгохыг хичээж эрмэлзэж байгаа ийм хүмүүс. Тэр эрмэлзлийн нэг нь гэж ингэж ойлгож байна. Энэ дээрээ цаашид бодмоор байна гэдэг юм.  Хөрөнгө оруулалтын мэдүүлгийг бид нар өгч байгаа. Тэр нь сонинд тавигдаж байна. Зөв ч юм уу, буруу ч юм уу хэн мэдэх вэ? түүнийг бас мэдэх ч юм алга. Тэгэхээр хэрэгжүүлдэг механизмыг бид чинь ийш тийшээ явсан байх. Энэ дүрмийг хийх гэж гадагш дотогшоо явсан. Тэгээд би боловсруулсан улсуудаас асуух ёстой байсан гэж ингэж ойлгоод байгаа юм. Юу үзэж ирэв ээ? Хориглоно хориглоно гэж хориг тавих, хоригийн кноп дарах бол нэг асуудал. Тэгээд яаж түүнийг хэрэгжүүлэх юм бэ гэдэг ийм л  том асуултын тэмдэг тавиад тэгээд цаашдаа энэ дээрээ анхаарлаа төвлөрүүлээд яах вэ. Эхний удаад ийм байдлаараа батлаад явах юм уу? ер нь дахин авч үзлээ гэхэд ерөөсөө тэр л асуудал гэж ингэж ойлгож байна. Үүнийг би зарчмын асуудал гэж ойлгож  байна. 


Монголын төр цэвэр байх тухай асуудал. Энэ аж ахуй, бизнестэй хутгалдаж байх ёсгүй ийм асуудал. Боловсруулсан хүмүүсээс энд байвал  миний энэ ярьж байгаа зүйлд товчхон ч болов би хариултыг сонсвол их зүгээр байна.


Ө.Энхтүвшин: Боловсруулсан, тэнд оролцсон гишүүн анхны гурав бол  Су.Батболд, Л.Гантөмөр, Энхболд гишүүд байгаа. Энд хуралдаанд оролцоогүй байна. Ажлын хэсэг Улсын Их Хурлын даргын захирамжаар байгуулагдсан.  Энд ажлын хэсэгт орсон хүн алга байна. 


Р.Раш: энэ асуудлыг боловсруулах концепци нь юу байсан юм бэ?  ийм маягаар болохгүй, болохгүй гэх юм уу? тэгсүгэй, ингэсүгэй гэх юм уу тэр асуудал нэг асуудал.  Ерөөсөө энэ зөрчилтэй тэмцэх, энэ зөрчлийг засах биш арилгах, энэ чиглэлээр юу бодсон юм бэ гэж би бодоод байгаа юм.


Э.Мөнх-Очир: Миний асуух гээд байсан юм яг үүнтэй адил юм. Энд байгаа тодорхой заалтууд байгаа юм. Энэ тодорхой заалтуудын хэрэгжилтийг яаж хянах гээд байгаа юм бэ?  Би үүнийг гайхаад байгаа юм. Зөндөө юм байна, би тэмдэглэсэн байна. Тэгээд хүмүүс нь байхгүй болохоор асууж болохгүй байна.  3.2.1-ийг та бүгд хараарай. Бүрэн эрхээ хэрэгжүүлж байхдаа бусдад давуу байдал олгох үйл ажиллагаа явуулахыг хорьсон байгаа юм. Тэгэхээр бусдад гэж хэнийг хэлэх вэ?  Давуу байдал гэдэг нь юу юм бэ? жишээлбэл Очирхүү гуай гишүүн байхдаа, давхар Эрчим хүчний сайд байсан. Тэгэхэд Юни-газ гэдэг компанид газ-ыг хэрэглэх монополийг эвдлүүлсэн.  Тухайн үедээ зөв байсан гэж хүмүүс ярьж байгаа. Одоо бол буруу болсон. Тэгэхээр иймэрхүү Засгийн газрын гишүүдийн өдөр тутмын үйл ажиллагаанд явж байдаг хувь хүний өөрийнх нь шийдэл гаргаж байх ёстой ийм асуудлууд зөндөө байгаа. Үүнийг давуу эрх олголоо гэж үзэх юм уу? үгүй юм уу? алийг нь давуу эрх гэж үзэх гээд байгаа юм бэ? тэгээд бусдад гэдэг нь хэнд юм бэ? гэсэн иймэрхүү ээдрээтэй юм гарах гээд байна л даа. Дараа нь явчих юм бол энэ чинь үүнийг Засгийн газрын гишүүн, эсхүл аудитор итгэл үнэмшлээрээ  энэ ийм байх ёстой юмаа гээд шийд гаргадаг. Нөгөөх нь  тухайн үйл ажиллагаа явуулж байгаа байгууллагуудын дундаас нэгд нь зөвөөр нөлөөлөх ийм нөхцөл гарвал тэр хүн үүнийг зөрчсөн болох гээд байнаа даа. Тэгэхээр иймэрхүү асуудал байна. Хэрэгжилтийг яаж хянах юм бэ? Энэ яваандаа арга хэмжээ авч байх асуудал байгаа юм уу? үгүй юм уу? тэгээд түрүүн Раш гуай хэлж байна. Үнэхээр ний нуугүй хэлэхэд өнөөдөр энэ морь уяачид гэдэг хүмүүс чинь бүлэглэл болчихоод байна шүү дээ. Морьтнуудын бүлэг болчихоод байна. Өнөөдөр нутаг дэвсгэрээрээ уядгаа больчихсон шүү дээ. Одоо бизнесийн бүлэглэлээрээ уядаг болсон. Бооцоот тэмцээн явж байна, бооцоот тэмцээн дээр наадам шиг нэр гарахгүй боловч тэр морьдоор нь өнөөдөр  казино шиг мөнгө хийж байна шүү дээ, байнгын мөнгө хийж байна.  Тэгэхээр энэ юмнуудыг бид нар бас яримаар байна. Ёс зүй дотор ийм юмнууд орох уу? үгүй юу? Гадуур юу гэж байгаа юм бэ? монгол хүн морио уяна шүү дээ гээд байх шиг байгаа юм.  Монгол хүн болгон уяж болно л доо,  76 гишүүн заавал уях шаардлага байхгүй биз дээ. Засгийн газрын гишүүн хүн уяж болохгүй миний хувьд бол, тэгж бодож байна. Иймэрхүү юмнууд байгаад байх шиг байна. Энэ дээр хэрэгжилтийн асуудал, дараа нь хариуцлагын асуудлуудыг сайн гаргаж  өгөх ёстой юм болов уу гэж хувьдаа бодоод байна.


Ө.Энхтүвшин: Хууль санаачилсан гишүүдээс алга байна. Гэхдээ Байнгын хороон дээр ярьж байхад энэ талаар асуултууд гарч байхад, тэдэнд өгч байсан хариулт тодорхой санагдаж байна л даа.  Энэ маань анх Улсын Их Хурлын гишүүдийн хүрээнд байхаар хуулийн төсөл анх өргөн баригдаад дараагаар нь Улсын Их Хурлын даргын захирамжаар ажлын хэсэг гараад Улсын Их Хурлын дэд дарга Энхболдын тэргүүлсэн ажлын хэсэг гаргаад хүрээгий нь өргөжүүлээд орж ирсэн байгаа. Энэ бол Улсын Их Хурлаас байгуулагддаг, тайлагнадаг байгууллагын дарга нарыг бас энэ рүү хамтад нь  оруулахаар орж ирсэн. Байнгын хорооны хуралдаан дээр бас дахиад үүнийг өргөжүүлсэн. Энэ бол Засгийн газрын гишүүн, Ерөнхий сайд нарыг ч бас нэгэнт УИХ-д тайлагнадаг байгууллага гэдэг утгаар нь оруулъя гээд орж ирсэн. 


Ингээд тэр үед өгч байсан тайлбараас та бүгдийн саяны асууж байгаа шиг ийм асуултыг тавихад хуулийн төсөл боловсруулсан бөгөөд ажлын хэсэгт орсон гишүүд юу гэж хэлж байсан бэ гэхээр энэ бол хуульд байгаа заалтууд байна. Төрийн албаны хуульд ч байдаг юм уу, Төсвийн байгууллага, удирдлага санхүүжилтийн хуульд ч юм уу, бусад хуулиудад байсан заалтууд байна. Түүнтэй давхардуулахгүйгээр байна. Тэр хуульд байгаа заалтуудыг нь хасъя. Харин гол нь нэг их айхтар шийтгэх, гэсгээх талдаа биш. Тэр хүндээ урьдчилж сануулах ийм юманд холбогдох вий гэдэг дээр сануулах, зөвлөгөө өгөх, анхааруулах ийм хэлбэрийнх нь юмыг дүрмээр гол нь зохицуулагдана гэж  үзэж байгаа гэж тэр хүмүүс хэлж байсан. Тэгээд энэ дээрээ нэлээд их олон заалтууд, бараг үүний тал  хувь нь түрүүчийн Байнгын хорооны хуралдаан дээр тэгээд дараа нь нэгдсэн хуралдаан дээр энэ юмнууд бол хасагдсан.  

Энэ хэрэгжилтийг хангах гол газар хаана байна вэ гэвэл одоо ингээд Төрийн байгуулалтын байнгын хорооны дэргэд Ёс зүйн дэд хороо ажиллаж байгаа. Ёс зүйн дэд хороо энэ дүрмийн хэрэгжилт дээр хяналт тавьж, хангана гээд энэ дээр заачихсан явж байгаа. Ийм зүйлүүдийг тэнд ярьж байсан.

Бусдад давуу эрх эдлэх, давуу байдал олгох үйл ажиллагаа явуулах, бусдад нөлөөлөх оролдлого хийх гэдгийг манай ажлын хэсэгт орсон улсуудын тайлбарлаж байгаагаар энэ бол Улсын Их Хурлаас гарах шийдвэр байдаг юм уу? хуульд  хэн нэгэн тогтоол болоод хуульд аль нэгэн пүүс компани ч байдаг юм уу? гадны ямар нэг оролцогч тал байдаг юм уу? энд үйлчилсэн байдлаар хандахаас зайлсхийх гэдэг утгаар үүнийг бид ойлгож байгаа гэж хэлж байсан. Ийм зүйлийг тэр ажлын хэсэгт орсон хүмүүсийн өмнөөс өгье дөө.

Э.Мөнх-Очир: Бид нар тэр ажлын хэсэгт хүмүүс юу бичсэн, өөрсдөө юу ойлгож байгаагаар хүлээж авахгүй шүү дээ. Энэ Ёс зүйн дүрэмд хамааралтай албан тушаалтнууд нь энд бичигдсэн байгаа, бүгд. Энд Засгийн газрын гишүүд бүгд байгаа.  Тэгээд энэ албан тушаалтны гэж болохгүй гэсэн заалт шүү дээ 3.2.1 чинь. Тэгэхээр бид нар зөвхөн Их Хурлаас гарах гэж байгаа хууль дүрмэн дээр нэг тал руу хазайсан тийм юм хийж болохгүй гэдгээр ойлгож болохгүй шүү дээ. Ингээд бичээд явсан юм чинь бүх албан тушаалтанд хамаагүй. Өнөөдөр Аудитын байгууллагынхан юу гэдэг юм бэ? эсхүл Санхүүгийн зохицуулах хорооныхонд түрүүний миний хэлдгээр яг үнэхээр төрийн итгэл  үнэмшлээрээ би ингэж ажиллах ёстой юм байна гээд нэг байгууллагын давуу талыг илт гаргасан тийм шийдвэр гаргавал яах вэ? Тэр хүний чинь өөрийнх нь эрх байгаа шүү дээ. Ажлынх нь өөрийнх нь үүрэг, функцийн хувьд. Түүнийг л асуугаад байна. 

Ө.Энхтүвшин: Нэг юм тодорхой болох гэж байна. Одоо санал хураалтаар. Тэр юу вэ гэхээр,  шууд л санал хураалтаа эхэлье гээд байгаа нь тэр л дээ. Түүнтэй шууд таны энэ тавиад байгаа юм холбоотой, хөндөгдөөд явчих юм. Тэгэхээр шууд саналаа хураагаад явах уу? хэрвээ тэр маань авагдахгүй бол тэгээд аяндаа бас дараагийн асуудал гарна. 

Д.Дондог: Би ийм санал хэлэх гэсэн юм. Эцсийн хэлэлцүүлэг хийж байгаа учраас гаргасан зарчмын зөрүүтэй саналууд байгаа. Тэндээ яриад явья, нэгдүгээрт.

Хоёрдугаарт, эхэнд нь саяны таны хэлдгээр бид нар наана чинь санал бичиж өгсөн байгаа. Зөвхөн Улсын Их Хурлын гишүүдийн ёс зүйн дүрэм болгоё гээд гуравны хоёроор санал хураагаад үүнийгээ дахин хэлэлцүүлэгт оруулъя гэж хэлэх гэж байна.

Үүнтэй холбоотойгоор Раш гишүүн ямар агуулгатай юм бэ гээд байна. Би ингэж ойлгосон л доо. Анх өргөн барьсан төсөл дээрээ Ёс зүйн байнгын хороо энэ Ёс зүйн дүрмийн биелэлтэнд хяналт тавина гэсэн байгаа юм. Тэгээд зөрчигдсөн тохиолдолд холбогдох хууль тогтоомжийг баримтална гэсэн байгаа. Гурав дахь бид нарын оруулах гээд хэлэлцүүлгийн явцад байнга орчих гээд байгаа юм бол уг нь төсөл дээрээ  Ерөнхийлөгч, Ерөнхий сайд  гэж баахан дурьдаж байгаад энэ дүрмийг ёс зүйн хэм хэмжээг дагаж мөрдөнө гэсэн ерөнхий үг байсан юм. Тэр нь явц дунд байхгүй болж байгаад тэгээд нэр хаяг нь өөрчлөгдөөд ороод ирсэн байна. Одоо дан Их Хурлын гишүүний ёс зүйн дүрэм болгоод, бусад холбогдох хүмүүсийг ёс зүйн дүрэмтэй байлгана гэвэл Их Хурлаас протоколд тэмдэглэж байгаад өөр өөрсдийн ёс зүйн дүрэм баталж мөрдөж ажилла гэсэн чигийг протоколоор өгөхөд болоод явчих байх. Тэгээд эхлээд гуравны хоёроор саналаа хураачихаад, саяны саналуудыг хураагаад явах нь зөв байх гэсэн саналтай байна.

Ц.Батбаяр: Уг нь анх ярьж байхдаа Улсын Их Хурлын гишүүн, сайд нар гээд бүгд байсан. Одоо өнөөдөр болсон чинь хасъя гэсэн санал орж ирж байна. Энэ хэнээс орж ирээд байна вэ? Хэн ч гэсэн өөрийнхөө Засгийн газар ч гэдэг юм уу? Ерөнхийлөгч, Аудитор ч гэдэг юм уу өөрсдийн ёс зүйн дүрмийг баталж чадахгүй. Их Хурлаас баталж өгөхгүй бол.  Хуульд өөрөө   Их Хурлаас хууль баталж гаргана гэсэн зүйл байгаа, нэгдүгээрт.

Хоёрдугаарт, ах, дүү, гэр бүл, төрөл садангийн гэж байна. Монголчууд чинь бараг тэр чигээрээ төрөл садан шүү дээ. Би үндсэндээ аль ч  хуулинд орж болохгүй болчихоод байгаа юм. Үнэхээр аль ч  салбарт ажилладаггүй миний төрөл садан, ах дүү гэж байхгүй шүү дээ. Тэгэхээр энэ үгийг бас юу гэж ойлгох вэ?  

Ө.Энхтүвшин: Энэ чинь гурав дахь хэлэлцүүлэг. Тэгэхээр одоо шууд  бас зарим зүйлийг хариулаад явахгүй бол ялангуяа 1.3-тай холбоотой заалтыг тойрч энэ асуудлууд гараад байна. Хэрвээ та бүхэн зөвшөөрвөл энэ нэр бүхий 4 гишүүн бичгээр санал ирүүлсэн байна.

Энэ бол Улсын Их Хурлын гишүүдээр энэ дүрмээ хязгаарлая гэсэн ийм санал байна. Одоо эндээс томилогддог газар, байгууллагын дарга нар энэ рүү орохгүй. Засгийн газар, Ерөнхий сайд орохгүй. Ингээд зөвхөн Улсын Их Хурлын гишүүд гэдгээр. Энэ яагаад ийм болов гэхээр бас өглөө бид нар санал солилцсон юм, бас ирц хүрээгүй байх үед санал солилцсон.

Нэгдүгээрт нь, анх өргөн барьсан төсөл маань зөвхөн Улсын Их Хурлын гишүүд гэдгээр өргөн барьсан, тэгж авцалдаатайгаар энэ доторхи зүйл, заалтуудаа хийсэн.

Хоёрдугаарт нь, саяны  нэгдсэн хуралдааны явцад, ерөөсөө баахан зүйл заалтыг хасаад үлдээхдээ, ерөөсөө УИХ-ын гишүүдтэй холбоотой заалтууд нь үлдсэн байгаа юм.

Гуравт, үүний хэрэгжилтэнд хэн хяналт тавих вэ? сахиулах вэ гэхээр Төрийн байгуулалтын байнгын хорооны дотор байгаа Ёс зүйн дэд хороо сахиулахаар болж байгаа юм.  Тэгэхээр энэ бол Улсын Их Хурлын гишүүдийн хувьд бол болж байна, энэ Ёс зүйн дэд хороо бол сахиулж болж байгаа юм. Тэр Ерөнхий сайд, Засгийн газрын гишүүд тэгээд Их Хурлаас байгуулагдаж байгаа газрын дарга нарын хувьд бас энэ дэд хороо дотоод бүтэц маань гадагшаа гараад явах бол бас амьдрал дээрээ их зөрчилтэй болох нь ээ гэдэг талаасаа гол нь ярьсан юм. Эхлээд үлгэр үзүүлээд Улсын Их Хурлын гишүүд нь дүрмээ баталъя. Үүний дараагаар Ёс зүйн дэд хорооны дүрэм нь бас батлагдана. Тэгээд үүний дараагаар Засгийн газарт бид протоколоор өгч болно. Гэхдээ хуультай юм. Хууль нь юу юм бэ гэхээр улс төрийн албан тушаалтнууд нь хууль тогтоомжоор ёс зүйн хэм хэмжээгий нь тогтооно гэсэн байгаа учраас тэд нар маань үүний дараагаар оруулаад ирнэ. Тэгээд бас төрийн тусгайгийнхан бас оруулаад ирнэ. Төрийн захиргааныхыг Засгийн газар нь батлаад явна гэсэн ийм дараалалтайгаар бид эхэлж үлгэрлээд энэ  УИХ-ын гишүүдийн хүрээнд Ёс зүйн дүрмээ баталчихвал зүйтэй юм уу гэж ингэж бодсон. 

Р.Раш: Би түрүүн ч саналаа хэлсэн. Редакцийн ганцхан үг хавчуулж болох уу?  3.1-ийн нийт иргэн, төр гэсэн үгийн дараа улсын гэж нэмэх гэсэн ганц үг байна.

Ө.Энхтүвшин: Саналаа хураагаад явъя. Хуулийн заалтыг та бүгд сайн мэдэж байгаа. Хоёрдугаар хэлэлцүүлгийн явцад олонхи болсон тэр зүйл, заалтыг тус Байнгын хорооны хуралдаанд орсон  гишүүдийн гуравны хоёроос дээш хувь нь дэмжвэл өөрчлөлт оруулж болно гэсэн заалт байгаа. Тийм учраас одоо Дондог, Лүндээжанцан, Батсуурь, Тэмүүжин, Раш, Сүхбаатар, Очирбат нарын гаргасан саналыг хураахад хуралдаанд оролцож байгаа гишүүдийн гуравны хоёроос дээш байвал шууд шийдээд үүнтэйгээ уялдаад  яриад явна.

Энэ заалтын хүрээгий нь Улсын Их Хурлын гишүүдийн ёс зүйн дүрэм гэж өөрчилье гэсэн саналтай  гишүүд гараа өргөнө үү.

13-11. Гарчгаа ингэж өөрчиллөө. Монгол Улсын Их Хурлын гишүүний ёс зүйн дүрэм гэж товчхон боллоо.

1.3-ыг  энд заасан албан тушаалтнуудыг хасах
Ж.Сүхбаатар: Хассан улсууд дээрээ зохицуулалтгүй орох уу? үгүй юу? Байнгын хороон дээрээ юу гэж ярьсан бэ гэвэл, би бодоод байгаа юм. Энэ албан тушаалтнуудын тухайд протокол нь болдогсон уу, юугаар байна вэ?  тусад нь нэг юм батлаад өгч болно шүү дээ, би тэгж бодож байна. Өөр баталдаг субъект олдож өгөхгүй байгаа бол Улсын Их Хурлаар оруулж томруулаад яадаг юм бэ? 

Ө.Энхтүвшин: Төрийн албаны хуульд 

Д.Дондог: Тус тусад нь дахиад хийчихэж болно, хуультай юм билээ.

Ө.Энхтүвшин: Төрийн албаны сүүлд 2008 оны 5 сарын  8-ны өдрийн хууль тогтоомжоор гэсэн, тэгэхээр Их Хурлаас л гэсэн үг болж байгаа юм. 

Ж.Сүхбаатар: Тэгээд яах вэ, Улсын Их Хурлын Төрийн байгуулалтын байнгын хороо Улсын Их Хурлын тогтоолын төсөл санаачлаад тогтоолоор хууль тогтоомж дотор хуулиуд нь ч орно, УИХ-ын бусад шийдвэр ч орно шүү дээ. Тогтоолоороо батлаад өгнө гэж ойлголцоод.

Ө.Энхтүвшин: Төслийн 1.2. Энэ дүрмийн 1.3-т заасан албан тушаалтан нь үйл ажиллагаандаа энэ дүрмээр тогтоосон ёс зүйн хэм хэмжээг баримтлахын зэрэгцээ Монгол Улсын Их Хурлын тухай хууль, Монгол Улсын Их Хурлын чуулганы дэгийн тухай хууль, Монгол Улсын Их Хурлын Сонгуулийн тухай хууль, Авлигын эсрэг хууль, Төрийн албаны тухай хууль болон бусад холбогдох хууль тогтоомжид заасан хэм хэмжээг үүнийг заавал хасах хэрэггүй юм биш үү.

Д.Дондог: Улсын Их Хурлын гишүүн гээд л явчихмаар байна.  1.3 гэхгүйгээр.

Ө.Энхтүвшин:  Энэ гэнэт шийдэгдэж байгаа учраас манайхан техник талаас сайн хараагүй байгаа шүү. 

1.2-ыгоо Улсын Их Хурлын гишүүн гээд явчихна.

1.3-т заасан албан тушаалтан гэдэг чинь байхгүй болж байгаа учраас Улсын Их Хурлын гишүүн гээд явчихаар болж байна. 

Тэгээд  1.3-ыг бүхэлд нь  хасъя гэсэн саналтай гишүүд гараа өргөнө үү.

13-11.

Дараа нь  3.1.4 гэсэн заалт дотроос  “ямар нэгэн ажил үүрэг, албан тушаал хүлээж авахгүй байх” гэснийг хасъя гэж байгаа гишүүд гараа өргөнө үү.  Цаана нь юу үлдэж байна вэ гэхээр албан тушаалын үүрэг хариуцлагатай нь харшилсан санхүү, худалдааны болон бусад ижил төстэй ямар ч хэлбэрийн хэлэлцээрт оролцох гэдэг нь хориглох хэмжээнд байгаа учраас энэ нь үлдээд  тэгээд дараа нь ямар нэг ажил үүрэг, албан тушаал хүлээж авахгүй байх гэдэг хэсгийг нь. Гол нь дээр дурьдсан албан тушаалтнуудад хамааруулж хэлж байсан учраас хасъя гэж үзэж байна.

Энэ саналыг дэмжиж байгаа гишүүд гараа өргөнө үү.

Р.Раш: Энд тэндэхийн юм байхгүй байх л даа. Компаний төлөөлөн удирдах зөвлөл гэсэн юм.

Ө.Энхтүвшин: Тэр хасагдчихаад байгаа.

Үүрэгтэй нь харшилсан гээд найруулгаар нь авья. 

3.3 дээр ийм заалт байна. 3.3. Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалыг баримтлан ажиллана гэдгийг бүхэлд нь хасах юм байна. Тэгж байж авцалдаж байна.

Энэ заалтыг хасъя гэж байгаа гишүүд гараа өргөнө үү.

Э.Мөнх-Очир: Цаашаа юу хасах гэж байгааг мэдэхгүй байна. Гэхдээ нэг юм бодмоор байна. Бид нар сүүлийн үед яриад байсан чинь ер нь Их Хурлын гишүүн гэж нөхөр байх хэрэгтэй юм уу? үгүй юу тийшээ ороод байна шүү. Их олон юман дээр анзаарагдаж байна. Одоо юм л бол Их Хурлын гишүүн шиг муу хүн байхгүй болсон яваад байгаа шүү.  Ийм төр гэж байх юм уу? үгүй юм уу гэдгийг бодно шүү. Дараа нь та санал оруулж ирэх гэж байгаа дээр чинь хасах гэж байгаа юм байвал саналаа өгч байгаа хүмүүс бас бодоорой.

Ө.Энхтүвшин: Дараа нь Раш гишүүний гаргасан санал байна.  3.1.1-ийн “нийт иргэн, төр” гэсний дараа “улсын” гэж нэмье гэсэн саналыг дэмжиж байгаа гишүүд гараа өргөнө үү.

Ингээд сая хурал дээр гарсан саналууд дуусч байна.

Одоо ажлын хэсэг маань өчигдөр хуралдаад  ийм саналыг оруулсан байгаа. 

Төсөлд агуулга бүхий  3.1.6 дахь заалтыг нэмэх. 

 
1.Төслийн 3.1.6. Шийдвэр гаргах явцад хууль бусаар нөлөөлөх магадлалтай гэж үзэх байгууллага, иргэнээс томилолтын зардал болон санхүүгийн бусад туслалцааг шууд болон шууд бусаар хүлээж авахгүй байх гэсэн саналыг дэмжиж байгаа гишүүд гараа өргөнө үү. Ажлын хэсгийн гаргасан санал байна.

3.6 гэсэн заалтыг шинээр нэмэх гэж байна. Шийдвэр гаргах явцад хууль бусаар нөлөөлөх магадлалтай гэж үзэх байгууллага, иргэнээс томилолтын зардал болон санхүүгийн бусад туслалцааг шууд болон шууд бусаар хүлээж авахгүй байх гэсэн саналыг дэмжиж байгаа гишүүд гараа өргөнө үү.

2.Төслийн 3.2.3 дахь заалтыг 3.6. Албан тушаалтан шийдвэр гаргах асуудлаар өөрийн болон гэр бүлийн гишүүний хувьд ашиг сонирхлын зөрчилтэй гэж үзвэл санал хураалтад оролцохоос сайн дураараа татгалзах бөгөөд энэ тухайгаа Ёс зүйн дэд хороонд мэдэгдэнэ гэж өөрчлөн найруулах. 

Үүнийг их ярьсан юм. Шууд өөрөөр нь татгалзуулна гэж байсныг татгалзах хэргийг  тухайн  гишүүнд өгье гэж байгаад найруулгаар ингэж авч байгаа.

Энэ саналыг дэмжиж байгаа гишүүд гараа өргөнө үү.

3.Төсөлд дараахь агуулга бүхий 4.5 дахь заалтыг нэмэх.

4.5. Эрх бүхий албан тушаалтны зөвшөөрөлгүйгээр Засгийн газар түүний байгууллага, түүнчлэн гадаад, дотоодын аж ахуйн нэгж, байгууллага, иргэний зардлаар гадаадад зорчихыг хориглоно.

Энэ саналыг дэмжиж байгаа гишүүд гараа өргөнө үү.

13-6. Дэмжигдсэнгүй.

4.3.5. Улсын Их Хурлын гишүүний эрх зүйн байдлын тухай хуульд заасны дагуу  гишүүн нь сонгогдохоосоо өмнө эрхэлж байсан дараахь ажил, албан тушаалаас чөлөөлөгдөх бөгөөд ийм ажил, албан тушаалыг Улсын Их Хурлын гишүүн байх хугацаандаа хашихыг хориглоно гэсэн заалтыг  хасах.

Р.Раш: Өмнө эрхэлж байсан дараахь гэж?

Ж.Бямбадулам: Энэ өргөн барьсан төсөл дээрээ доод талд нь Улсын Их Хурлын тухай хуульд заасан албан тушаалуудыг жагсаагаад бичсэн байсан. Нэгдсэн хуралдаанаар анхны хэлэлцүүлгээр тэд нарыг  хасахыг нь дэмжсэн. Энэ нь арай өөрөөр өөрчлөн найруулсан байсныг нь нэгдсэн хуралдааны анхны хэлэлцүүлгээр унасан. 

Р.Раш: Дараахь гэдэг үг энд хэрэггүй байна л даа.

Ж.Бямбадулам: Эрх зүйн байдлын тухай хууль гэж бас байхгүй байгаа л даа, одоо.

Р.Раш: Эрхэлж байсан ажил, албан тушаалаасаа татгалзана гээд. 

Д.Дондог: Раш гуай энэ заалтыг хасч байгаа заалт байна шүү дээ.

Р.Раш: Хасъя гэсэн юм уу? за, за.

Ө.Энхтүвшин:  Саналаа өгье.

13-11. энэ  3.5 хасагдлаа.

5.Төслөөс дараахь агуулга бүхий  5.2, 5.3 дахь хэсгийг хасах. 

5.2.Гишүүн нь аливаа бэлэг, дурсгалын зүйл авахдаа Авлигын эсрэг хууль болон УИХ-ын гишүүн эрх зүйн байдлын тухай хуульд заасан журмыг баримтална.

5.3. Дараахь тохиолдолд албан тушаалтанд өгсөн бэлгийн хэмжээнд хязгаар тогтоохгүй бөгөөд энэ талаар хөрөнгө орлогын мэдүүлэгт заавал мэдэгдэх үүрэг хүлээхгүй.

-гэр бүл, төрөл садангийн хүний өгсөн бэлэг
-ном, мэдээлэл өгөх зориулалттай хэвлэмэл материал
-албан тушаалтны болон хүүхдийнх нь насны ойн, хурим буюу хүүхэд гарсантай нь холбогдуулан өгсөн бэлэг
-нийтийн нээлттэй уралдаан тэмцээнд оролцож авсан шагнал, урамшуулал, бэлгийн зүйлс
-гэрээслэлээр эд зүйлс хүлээн авсан.

Энэ саналыг хасъя гэж үзэж байгаа гишүүд гараа өргөнө үү.

Ж.Бямбадулам: Энэ төсөл дээрээ заавал мэдэгдэх үүрэг хүлээхгүй гэсэн байгаа.

6. Төслийн дараахь агуулга бүхий 7.2 дахь заалтыг хасах.

7.2. Энэ дүрэм нь төрийн албан хаагчдын ёс зүйн үлгэрчилсэн дүрэм байна гэснийг хасъя гэсэн саналтай гишүүд гараа өргөнө үү.

7.Төслийн 3.1.1 дэх заалтаас  “харилцуур утас, шуудан, факс, компьютер, хувилагч хэрэгсэл, албан тасалгааны тавилга, албаны авто машин зэрэг” гэснийг хасах.

Энэ саналыг дэмжиж байгаа гишүүд гараа өргөнө үү.

Ингээд  зарчмын зөрүүтэй саналуудаар санал хураалтыг явуулж дууслаа.

Одоо Монгол Улсын Их Хурлын гишүүний ёс зүйн дүрмийн төсөлтэй хамт өргөн барьсан Хууль, тогтоолын төслийг хууль санаачлагчид нь буцаах тухай тогтоолын төслийн талаар гаргасан зарчмын зөрүүтэй саналын томъёолол
1.Ёс зүйн байнгын хорооны дүрэм батлах тухай УИХ-ын тогтоолын төслийг хууль санаачлагчид нь буцаая гэсэн саналтай г ишүүд гараа өргөнө үү. 

Нэгэнт Байнгын хороо гэдэг нь байхгүй болж байгаа шүү дээ.

Дараа нь, Монгол Улсын Их Хурлын чуулганы хуралдааны дэгийн тухай хуулийн  22 дугаар зүйлийн  22.5 дахь хэсгийг үндэслэн Монгол Улсын Их Хурлаас тогтоох нь:

 
1.2006 оны 1 дүгээр сарын 26-ны өдрийн хуулиар Монгол Улсын Их Хурлын гишүүний эрх зүйн байдлын тухай хуулийг Улсын Их Хурлын 2007 оны  10 дугаар сарын 11-ний өдрийн тогтоолоор Монгол Улсын Их Хурлын чуулганы хуралдааны дэг батлах тухай УИХ-ын 2006 оны 1 дүгээр сарын 27-ны өдрийн  14 дүгээр тогтоолыг тус тус хүчингүй болсонд тооцсон,  Ёс зүйн дэд хороог Ёс зүйн байнгын хороо болгон өөрчлөх шаардлагагүй гэж үзсэн тул УИХ-ын гишүүн Д.Дэмбэрэл, С.Батболд, Л.Гантөмөр нараас  2005 оны 8 дугаар сарын З-ны өдөр өргөн мэдүүлсэн Монгол Улсын Их Хурлын гишүүн эрх зүйн байдлын тухай хуульд өөрчлөлт оруулах тухай хуулийн төсөл, Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Их Хурлын чуулганы хуралдаан дэгд нэмэлт өөрчлөлт оруулах тухай Монгол Улсын Их Хурлын тогтоолын төслийг тус тус хууль санаачлагчид нь буцаасугай гэсэн ийм тогтоолын төсөл байна. 

Энэ саналыг дэмжиж байгаа гишүүд гараа өргөнө үү.

Улсын Их Хурлын гишүүний Ёс зүйн дүрмийг батлах тухай УИХ-ын тогтоолын төслийг дэмжиж, эцсийн хэлэлцүүлэг хийх нь зүйтэй гэж үзэж байгаа гишүүд гараа өргөнө үү.

Илтгэгч нь:  Батбаяр гишүүн
Өнөөдрийн Байнгын хорооны хурлаар хэлэлцэх асуудал өндөрлөж байна.

Гишүүдэд баярлалаа.

Хуралдаан 17 цаг 10 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ: 






Д.ЦЭНДСҮРЭН

